29

PROSLOST

GRACANICKI GLASNIK
Casopis za kulturnu historiju

Broj 46, godina XXIlII
novembar, 2018. [str. 29-40]

© Monos 2018

Smjena kotarske
vlasti u “prevratu”

1918. - slucaj
Gracanice

Prof. dr. Omer Hamzi¢

Koristeci arhivske izvore, autor je na primjeru Gracanice po-
kusao objasniti uspostavu i funkcionisanje kotarske uprave
u kratkom periodu od nastajanja do nestajanja drzave Slo-
venaca, Hrvata i Srba (oktobar — decembar 1918.) u kojoj je
Bosna i Hercegovina bar formalno imala status federalne
jedinice sa “svojim” Narodnim vijeéem kojem je posljednji
austrougarski namjesnik predao vlast 1. 11. 1918. godine.
Bilo je to vrijeme nestabilnosti, medunacionalne napetosti
i sukoba koje je nova vlada pokusavala stisati putem odbora
Narodnog vijeca na terenu. Na primjeru Gracanice pokazalo
se da su pocesto i ti odbori bili uzroc¢nici ili pokretaci nesta-
bilnosti. I u gracanickom dominirali su Srbi, koji su, nasto-
jali da $to prije preuzmu kotarski ured i da dovedu na vlast
svoje ljude, bez obzira $to u Gracanici nisu Cinili ve¢inu. To
je pojacavalo nezadovoljstvo Muslimana i jo$ viSe pojaca-
valo medunacionalne napetosti, pa i sukobe. Dramaticna
smjena kotarskog predstojnika Abdulsalem-bega Hrasnice,
nedostojan njegov ispracaj iz Gracanice, opstruiranje ko-
tarskog predstojnika koji je dolazio iz reda muslimanskog
naroda, medunacionalni sukobi na zeljeznickoj stanici, ¢ini
okvir ove historijske price, koja se moze Citati i kao zani-
mljivo prozno literarno stivo.

Kljucne rijeci, Gracanica, kotarski predstojnik, Narodno
vijeée, kotarski ured, lokalna vlast, Narodna vlada, srp-
sko-muslimanski odnosi

Uvod

Ratna situacija i razvoj dogadaja na frontovima, s je-
seni 1918. godine, nagovjestavali se priblizavanje kraja
Prvog svjetskog rata, poraz Centralnih sila i raspad Au-
stro-Ugarske Monarhije. Stvarala se povoljna politicka

klima za ujedinjenje jogoslovenskih zemalja
na prostorima Monarhije u zajednicku dr-
zavu Slovenaca Hrvata i Srba. Ve¢ 8.10. 1918.
vodedi politi¢ari u Zagrebu, koji su se zala-
gali za ujedinjenje, proglasavaju Narodno vi-
jece Slovenaca, Hrvata i Srba kao “politicko
predstavnis$tvo svih Slovenaca, Hrvata i Srba
koji zive u hrvatskoj i Slavoniji s Rijekom,
Dalmaciji, Bosni i Hercegovini, Istri, Trstu,
Kranjskoj, Gorickoj, Stajerskoj, Koruskoj,
Backoj, Banatu, Baranji i Medumurju.”* Na-
kon $to je odbilo manifest cara Karla o pre-
uredenju Monarhije na trijalistickoj osnovi,
17.118. 10. 1918., Narodno vijece se konsti-
tuiSe u centralni organ Slovenaca, Hrvata i
Srba i proglasava se opunomocenim “od svih
narodnih stranaka i grupa da u svoje ruke
preuzme vodenje narodne politike” Time je
nagovijestilo da ¢e nastupati u svim budu¢im
pregovorima oko drzavnog ustrojstva zemlje
umjesto pojedinih politickih grupa i stra-
naka. U plenum Narodnog vijeca uslo je 18,
a u Sredi$nji odbor 6 predstavnika iz Bosne
i Hercegovine. Odlukom Hrvatskog sabora,
od 29. 10. 1918. godine, kojom se raskidaju
sve drzavno-pravne veze Trojedne Kraljevine
Hrvatske, Slavonije i Dalmacije sa Kraljevi-
nom Ugarskom i Austrijskom carevinom
i objavljuje pristupanje Drzavi Slovenaca,
Hrvata i Srba, prakti¢no je izvrSeno njeno
konstituisanje “na cijelom etnografskom po-
drudju toga naroda” Dva dana kasnije, 31.
10. 1918., nakon povratka bosanskohercego-
vackih delegata iz Zagreba, konstituisan je i
Glavni odbor Narodnog vije¢a SHS za BiH u

Sarajevu. Ve¢ sutradan, 1. 11. 1918,, posljed-
nji austro-ugarski zemaljski poglavar Bosne i
Hercegovine general Stjepan Sarkoti¢, u pri-
sustvu visokih vojnih funkcionera, predaje
upravu zemlje Glavnom odboru Narodnog
vije¢a SHS za Bosnu i Hercegovinu.

Vrijeme dvovlasca i rivaliteta izmedu
kotarskih ureda i mjesnih odbora
narodnih vijeca

Dva dana nakon primopredaje vlasti u
Sarajevu (3. 11. 1918.), imenovana je i prva
Narodna vlada za Bosnu i Hercegovinu,
&iji je predsjednik bio Atanasije Sola. Istog
dana Vlada obavjestava sve okruzne i ko-
tarske urede da “preuzima poslove zemalj-
ske uprave” i da, u prvom redu, Zeli sacuvati
“javni mir, red i sigurnost” u zemlji.? Legiti-
misuéi se kao njihov novi pretpostavljeni —
naredbodavni organ, u istom dopisu izdaje
im naredbu da “bezodviacno u sporazumu sa
najvidenijim nekompromitovanim licnostima
sviju vjera i u sporazumu sa oruznickim za-
povjednistvima uspostave okruzne, odnosno
kotarske i mjesne odbore Narodnog vijeca (...)
U trajnoj vezi sa ovim odborima Narodnog vi-
jeca i oruznistvom neka oblasti preduzmu sve
mjere za obezbjedenje licne sigurnosti kao i si-
gurnosti javnog i privatnog vlasnistva.”

U iS¢ekivanju srpskih trupa,* a narocito
poslije spomenute naredbe, $irom Bosne i
Hercegovine ubrzano je formiranje narodnih
vijeca, od kojih su mnoga samoinicijativno
proglasavala ujedinjenje sa Srbijom.’

1 Mustafa Imamovi¢, Historija Bosnjaka, Sarajevo 1997., 478

2 Mustafa Imamovié, Nav. djelo, 479

3 A BHF Nar. vl prez br. 13381/18 od 3. 11. 1918.; Kasim Isovi¢, Struktura i funkcionisanje organa drzavne
uprave BiH u vremenu od 1918. do 1924. godine, Glasnik arhiva i Drustva arhivista BiH, knj. II. Sarajevo, 1962.

str.41; A BH NV NVS prez. 13381/18

4 Na poziv Narodne vlade, prve jedinice srpske vojske ulaze na teritoriju Bosne i Hercegovine 6. 11. 1918.
5 Odluke o proglasenju ujedinjenja sa Srbijom u vecini mjesta u BiH donesene su prije 1. decembra, progla-

$enja ujedinjenja. U periodu od 27. 11. do 3. 12. 1918. godine odbori narodnih vije¢a iz viSe mjesta, pretezno
iz Bosanske krajine (Bosanska Dubica, Bosanski Novi, TeSanj, Kulen Vakuf, Livno, Mostar, Glamo¢, Blatnica,
Doboj, Donji Vakuf, Banja Luka, Sanski Most, Bosanska Krupa, Jajce, Dobrljin, Biha¢, Prijedor, Varcar Vakuf,
Prnjavor, Bosanska Kostajnica, Bosanski Petrovac i Zep&e) uputili su telegrame vojvodi Stepi Stepanovicu sa oba-
vjeStenjem o proglasenju ujedinjenja Bosne i Hercegovine sa Srbijom. S podruéja gracanickog sreza telegram

PROSLOST | GRACANICKI GLASNIK 46/XXIlI



Smjena kotarske vlasti u “prevratu” 1918. - sluéaj Gra¢anice

31

Mjesni odbori Narodnog vije¢a, u tom
prelaznom periodu, uspostavljani su obi¢no
poslije inicijalnih sastanaka, na $irim skupo-
vima uglednih gradana i obavezno u prisu-
stvu predstavnika Glavnog odbora Narod-
nog vije¢a za BiH. Po svom konfesionalnom
sastavu trebalo je da odgovaraju stanju na
terenu, ali se takozvani nacionalni klju¢ nije
mogao uvijek konzekventno provesti. U
mnogim mjestima, srpski nacionalisti nastu-
pali su dosta agresivno i vodili glavnu rije¢
pri uspostavi tih organa. Koristili su se opéim
razvojem situacije, ulaskom srpske vojske u
Bosnu i Hercegovinu itd.

Ipak, vazno je naglasiti, a to se vidi i iz
navedene naredbe da su se u pocetnom peri-
odu svog djelovanja i Narodna vlada i Glavni
odbor Narodnog vije¢a oslanjali na kotarske,
mjesne i seoske odbore Narodnog vije¢a na
terenu, ali i na ¢inovnicki aparat stare uprave
koji ostaje i dalje u funkciji. Prema tome, do
radikalnije izmjene postojeceg aparata vla-
sti, naslijedenog iz perioda austrougarske
uprave, nije doslo koncem 1918. i u toku
1919. godine. Upravni aparat nije bilo mo-
guce odmah popuniti novim ¢inovnicima, pa
se zato na promjene krenulo postupno.

Kako nisu imali poseban statut ili neka
druga pravila, kotarski i mjesni odbori su
radili u sporazumu s kotarskim uredima,

odnosno kotarskim predstojnicima, koji su
krace ili duze vrijeme, nakon formiranja Na-
rodne vlade, ostajali na svojim mjestima. U
odnosu na mjesne i kotarske urede, odbori
Narodnog vije¢a pojavljivali su se i djelo-
vali u skladu sa principima koje je utvrdivao
Glavni odbor Narodnog vije¢a u Sarajevu,
a predstavljali su se kao novostvoreni oblici
politicke vlasti na terenu. Nacelnici seoskih
op¢ina, knezovi i muhtari ostali su takode
nepromijenjeni, ukoliko narod nije izabrao
druge. U svakom slucaju, svi su i dalje pri-
mali naredenja od kotarskog predstojnika,
a ne iz mjesnih odbora Narodnog vijeca. Iz
tih razloga, “novoosnovani organi u formi
narodnih vijeca nisu bili revolucionarni or-
gani vlasti, jer nisu imali snage da se radi-
kalno obra¢unaju s ostacima starog rezima.’®
Upravo ta dvojnost vlasti bit ¢e uzrok mno-
gih nesporazuma i napetosti, pa i otvorenih
sukoba u prvim danima novoformirane Kra-
ljevine Srba, Hrvata i Slovenaca.

U nastojanju da ra$¢isti situaciju, Glavni
odbor Narodnog vije¢a “formulisao je ulogu
i zadatke odbora narodnog vijeca kao savje-
tuju¢ih organa sviju oblasti i zato njima ne
pripada pravo egzekutivne i administrativne
vlasti”” Medutim, stavovi Sarajeva ¢esto nisu
bili primjenljivi u prakti¢nom politickom Zi-
votu i na terenu. U pojedinim gradovima od-

Stepi Stepanovi¢u o proglasenju ujedinjenja sa Srbijom upucen je iz Bosanskog Petrovog Sela. Narodna vije¢a u
Klasnici kod Banja Luke, Viegradu, Teslicu, Gacku, Rudolfstatu i Fo¢i svoju odluku o proglasenju ujedinjenja
Bosne i Hercegovine sa Srbijom proslijedili su Narodnom vije¢u Bosne i Hercegovine. U trecoj grupi nalaze se
narodna vijeca koja su o tome obavijestila Narodnu vladu za Bosnu i Hercegovinu: Gracanice, Zvornik, Bosanski
Samac, Maglaj, Klju¢, Bijeljina, Krnjusa, Srebrenica, Puraci¢, Modrica, Zavidoviéi, Varcar Vakuf, Jablanica, Zito-
misli¢i, Trebinje i Vlasenica. Pored vecine kotarskih vijeca, za direktno prisajedinjenje Bosne i Hercegovine Srbiji,
pod posrednim uticajem srpske vlade, bila je i sama Narodna vlada za Bosnu i Hercegovinu. U tome su znacajnu
ulogu imale povjerljive licnosti srpske vlade i Vrhovne vojne komande koje su djelovale Sirom BiH, nailaze¢i na
dobar prijem i podrsku pravoslavnih svestenika i ve¢ine srpskog stanovni$tva na terenu. To potvrduje poziv srp-
skoj vojsci da ude u Bosnu i Hercegovinu, ovlastenje da odrzava red i mir itd. I muslimanske mase ucestvovale su
u opéem narodnom raspolozenju povodom zavrsetka rata, ocekujuci da ¢e biti ravnopravni sa ostalim narodima
i gradanima u buducoj drzavi. Posebno povjerenje imali su u srpsku vojsku, od koje su ocekivali zastitu, redi mir.
(Atif Purivatra, Jugoslavenska muslimanska organizacija u politickom Zivotu Kraljevine Srba, Hrvata i Slovenaca.
Sarajevo 1974., 38)

6 Vidi opgirnije: Nusret Sahi¢, Bosna i Hercegovina 1918. - 1925. Sarajevo, 1991 (poglavlje: Bosna i Hercegovina
neposredno prije stvaranja Kraljevine Srba, Hrvata i Slovenaca. Uloga i djelatnost Narodnog vije¢a SHS za Bosnu
i Hercegovinu, str. 9-45)

7  Nusret Sehié, nav. djelo, 16

bori Narodnog vije¢a nastojali su da “igraju
ulogu pravih i jedinih organa vlasti” Vrsili su
hapsenja, prijetili, smjenjivali ¢inovnike, de-
monstrirali protiv organa vlasti itd.

Iako se kod primopredaje vlasti vodilo ra-
¢una da ne dode do povecanja napetosti, ve-
¢ih ekscesainemira u narodu, to se u mnogim
slu¢ajevima nije moglo sprijeciti. Jedinice
Narodne garde koje je s tim ciljem i obrazo-
vala Narodna vlada, uz pomo¢ narodnih vi-
jeca, nisu bile u stanju u potpunosti izvrsiti
taj zadatak. Imale su karakteristike poluvojne
formacije, ali su bile optereene mnogim
slabostima. Provodeci u Zivot namjere nove
vlasti, pojedinci u njenim redovima cesto su
zloupotrebljavali svoju funkciju.

Dvovla$ce je glavna karakteristika tog pre-
laznog perioda. Na jednoj strani stara vlast,
po preporuci Narodne vlade, putem kotar-
skih ureda, ostaje i dalje u funkciji, na drugoj
strani, mjesna, op¢inska i kotarska narodna
vije¢a kao politicka tijela, formirana sa zadat-
kom da obezbijede mirno prenosenje te iste
vlasti, sve se vise ispoljavaju kao jedina vlast
na nizim lokalnim nivoima. Uprkos jasnim
instrukcijama Vlade, smatrali su da trebaju
odmah uzimati vlast u svoje ruke, ignorisici
ili samoinicijativno “ruse¢i” staru vlast. Bio je
to uzrok raznih nesporazuma i sukoba, vri-
jeme bezvlas¢a ili dvovlaséa koje je u narodu
ostalo upamceno kao prevrat.

Tako je bilo i u slu¢aju Gracanice.?

Uspostava Kotarskog odbora
Narodnog vijec¢a u Gracanici —
nezadovoljstvo Muslimana

Jo$ u toku oktobra 1918. godine $irom
Bosne i Hercegovine poceli su se “pokazivati
vidljivi znaci preokreta”. Ohrabreni propa-
$¢u dotadasnje vlasti, mnogi srpski odmet-
nici i seljaci, dojucerasnji kmetovi, poceli su
napadati pljackati i pustositi muslimanske
posjede, begovsku imovinu i stoku, paliti
njihove kuce i ¢ardake, koje su proglasavali
vlastitom svojinom. Svi ti sukobi poprimali
su oblike nacionalistickih i vjerskih ispada
koji su proizlazili iz stare vjerske i nacionalne
netrpeljivosti i shvatanja da su konacno
“oslobodene vekovne srpske zemlje” i otvo-
ren put za stvaranje velike Srbije.’

U nemirima, krajem 1918. i pocetkom
1919. godine, i na podrucju gracanickog
sreza bilo je viSe ekscesa (pljacke, ubistva, pa-
ljevine begovskih kula i konaka, unistavanje
imovine).!?

Samo za dva mjeseca, od kraja 1918. do
pocetka 1919. godine, prijavljeno je 8 ta-
kvih slu¢ajeva, dok je neprijavljenih vjero-
vatno bilo znatno viSe. Oste¢eni muslimani
mnoge incidente nisu ni prijavljivali, bojeci
se odmazde. Vlasti na sve to ionako nisu
reagovale."

Zato je formiranje Narodne vlade Narod-
nog vijeca SHS za Bosnu i Hercegovinu, 1.
11. 1918. godine, $irom Bosne i Hercegovine

8  Vidi op$irnije: Omer Hamzi¢, Gracanica i okolina u periodu izmedu dva svjetska rata — pravno-politicki i drus-
tveno-ekonomski razvoj (drugo izdanje), Sarajevo — Gracanica, 2015.

9  Od ukupnog broja feudalaca u Bosni i Hercegovini 91, 15% bili su Muslimani, a od kmetova 95,41% hri$¢ani.
10  Atif Purivatra, Politicke partije prema agrarnoj reformi u Bosni i Hercegovini neposredno poslije 1918. go-
dine. Prilozi br. 3, Institut za istoriju radnickog pokreta u Sarajevu 1967., 44

11 U spomenutom periodu prijavljeni su sljede¢i slucajevi: Mustajbegu H. Uzeirbgovi¢u iz Maglaja u selu Kozu-

hama zapaljen je konak, ¢ardak i sve sporedne zgrade, a opljackana hrana, inventar i sve pokudstvo sa ukupno
procijenjenom $tetom od 32.900 kruna; Hasanu Hodzi¢u iz Klokotnice, 23. 11. 1918., odveden je jedan vo, vri-
jedan 2000 kruna; Mustafi Banji¢u iz Klokotnice, 8. 1. 1919., odveden je vo, vrijedan 2000 kruna; Muji Sisi¢u iz
Klokotnice, 9. 1. 1919., odnesene su dvije koZe, vrijedne 500 kruna; Mustafi Hamidovicu iz Klokotnice, 9. 1. 1919.,
porobljena je kuca i pokradeno pokuéstvo i ostale stvari u vrijednosti od 500 kruna; Hanki Puli¢ iz Klokotnice, 11.
1. 1919., ukradena je krava u vrijednosti od 1500 kruna; Mehagi Salihbagi¢u iz Gracanice, 5. 12. 1918., ukradena
su dva vola u vrijednosti od 3000 kruna; Hadzi Mehagi Sinanu iz Gracanice, 18. 12., ukraden je vo vrijedan 1500
kruna. (A BiH ZVS, prez. 9785/19) Prije toga ¢uveni posjednik Kasumagi¢, koji je imao svoje kmetove na podruc-
ju Ozrena protjeran je iz Bosanskog Petrovog Sela, a njegova imanja su kasnije dosla pod udar agrarne reforme i
podijeljena seljacima.

doc¢ekano s pomije$anim osje¢anjima nade,
strepnje i straha. Pravoslavni su demonstri-
rali protiv odlazece i klicali dolazecoj vlasti.
Muslimani su se radovali, vjeruju¢i obeca-
njima nove vlasti: brze uvodenje reda, bolju
li¢nu i imovinsku sigurnost i zastitu za sve. U
tom haosu namirivali su se i neki stari ra¢uni,
kovali buduéi politicki planovi. Pravoslavni
dio naroda “u svojim manifestacijama rado-
sti i zadovoljstva zbog ostvarenja svojih teznji
Cesto je prekoracivao granice dozvoljenog, te
su se Muslimani nalazili uvrijedeni u svojim
osjecanjima.’*?

Preuzimanje vlasti u Sarajevu i uvodenje
“u posao” nove Narodne vlade sluzbeno je
proslavljeno u mnogim gradovima Bosne
i Hercegovine, pa i u Gracanici. Organiza-
ciju proslave preuzeli su najodgovorniji i
najugledniji pojedinci iz Gradskog vijeca, u
prvom redu gradonalelnik Ahmetaga Sir-
begovi¢ i op¢inski vije¢nik Mihajlo Hadzis-
tevi¢. U skladu sa dobijenim uputama, prvo
su se obratili tadagnjem kotarskom predstoj-
niku Abdulselam-begu Hrasnici (bio je na
toj duznosti od 16. 1 1916. godine)"* da im
odobri organizovanje proslave u nedjelju 3.
11. 1918. godine. Garantovali su mu da ¢e sve
proci kako treba i obecali da ¢e se li¢no staviti
na Celo te manifestacije, smatrajuci da ¢e tako
najbolje ocuvati red i mir u gradu. Hrasnica
im je, kao predstavnik odlazece vlasti, sve to,

naravno, bez oklijevanja odobrio. Uz to je na-
redio da se za tu svecanost sve oblasne zgrade
okite zastavama kao i sve ostale javne i pri-
vatne zgrade u carsiji. U znak podrske, svi
su ¢inovnici i drzavni namjestenici, po nje-
govom nalogu, bili duzni da na dan proslave
izadu na ulicu i svojim prisustvom uvelicaju
svecanost. Tokom pripremanja proslave, u
Carsiji je vladala neobi¢na zivost, ali i izvje-
sna uznemirenost naroda zbog bojazni od
kakvih vecih ispada i ekscesa. Zahvaljujuci
dobro obavljenim pripremama, sve je, ipak,
proteklo po planu i bez ve¢ih problema, o
¢emu je Hrasnica detaljno obavijestio Vladu
u Sarajevu.

Dan-dva nakon te proslave, i u Gracanici
je izabran Kotarski odbor narodnog vijeca, a
zatim uspostavljeni i op¢inski odbori po te-
renu. U sastavu Kotarskog odbora, po vjer-
skoj pripadnosti, bilo je 10 pravoslavnih, 9
muslimana, jedan katolik i jedan Jevrej."*
Uporedo ili odmah poslije Kotarskog, for-
miran je i Gradski odbor Narodnog vije¢a
u sljedecem sastavu: trgovac Mihajlo Stevi¢
(Hadzistevi¢) predsjednik, Luka Milisavlje-
vi¢ sekretar, Rifat Mehinagi¢, ¢lan Vijeca i
Lazar Petrovig, ¢lan Vije¢a. Komandant mje-
sne jedinice Narodne garde bio je Milo§ Iva-
nidevi¢, a njegov zamjenik neki Dakic."

Zbog ovakvog razvoja dogadaja, musli-
manski uglednici u Gracanici bili su jako

12 Milan Gakovi¢, Agrarni nemiri u BiH poslije Prvog svjetskog rata. Glasnik arhiva i Drustva arhivskih radnika

BiH. Knjiga VI, Sarajevo 1966., 178

13 Abduselam-beg Hrasnica, roden u Sarajevu 1876. godine, zavrsio je gimnaziju u Zagrebu 1893., pravni fa-

kultet u Becu 1899. godine, gdje je poloZio i drzavni ispit 1907. godine. Bio je jedan od 9 fakultetskih obrazovanih
Bosnjaka prije 1900 godine. (Atif Purivatra, Jugoslavenska muslimanska organizacija u politickom Zivotu Kraljevine
Srba, Hrvata i Slovenaca. Sarajevo 1977., 376) U drzavnu sluzbu stupio je 1909. Radio je kao ¢inovnik u Ljubus-
kom, Bihacu, Velikoj Kladusi. Bio je kotarski upravitelj u Visegradu od 1909. do 1916. godine, odakle je premjesten
u Gracanicu. (Mina Kujovi¢, Neki detalji o smjeni vlasti u Gracanici krajem novembra 1918. godine, Gracanicki
glasnik, 2004., br. 18/9, 84 ) Nakon smjene u Gracanici, postavljen je za jednog od ¢etvorice Bo$njaka nacelnika
Odjeljenja u Zemaljsko vladi u Sarajevu (Odjel za socijalnu politiku), $to je bio jedan od uslova Mehmeda Spahe
da podrzi Vidovdanski ustav. Bio je medu 127 kotarskih delegata i clanova Centralnog odbora JMO na historijskoj
skupstini JMO, 25. i 26. 1. 1923., Na Zemaljskoj skupstini JMO, 16. 7. 1927.,izbaran je na duznost jednog od pot-
predsjednika Centralnog odbora JMO. (Atif Purivatra, Nav. djelo, 94)

14 ABH NVSHS, obi¢no 643/1919, prezidijal (Izvjestaj muslimanske delegacije Gracanice, upucen iz Sarajeva
Narodnoj vladi Narodnog vije¢a SHS Sarajevo 24. 1. 1919

15  Mina Kujovi¢, Neki detalji o smjeni vlasti u Gracanici krajem novembra 1918. godine, Gracanicki glasnik,
2004., br. 18/9, str. 81

zabrinuti i nezadovoljni svojim poloZajem.
Razloga za to bilo je mnogo... Posebno ne-
zadovoljstvo izazvao je konfesionalni sastav
Narodnog vije¢a u kojem se naslo vise pra-
voslavnih nego muslimana, $to bi trebalo biti
obrnuto s obzirom na konfesionalni sastav
stanovni$tva u Gracanici.. To potiskivanje
muslimana osjetilo se i ranije, jo§ “u doba
prevrata”. “Odmah u pocetku,” kako piSe u
jednom kasnijem izvjestaju, ‘opazili smo, da
su u Gracanici neki ljudi preuzeli viast u ruke i
hoce nas da teroriziraju. Ve¢ odmah pri izboru
clanova u kotarsko narodno vijece pokazali su
tendenciju, da oni hoce da vladaju.” Nije slu-
¢ajno da su u prvim potezima novog rezima
“bas muslimani stradali i kod njih je, ali samo
kod njih, oruzje kupljeno i kuée premetane. Ta
i samom gradonacelniku je kuca prekopana
bez njegove prisutnosti”*®

S druge strane, sve te mjere, ukljucujudi i
sam sastav Vijeca, imale su podrsku pravo-
slavnog Zzivlja, koje je smatralo da su u inte-
resu dinastije i drzave, dok su se Muslimani,
u vedini, osjecali ugroZzenim od te iste drzave.
Protivrje¢ni interesi i razli¢ito razumijevanje
nastojanja nove vlasti da $to prije normali-
zuje Zivot poslije rata, povecavalo je medu-
nacionalne antagonizme, koji su bili posebno

Gracanica

Politicke peripetije i nesporazumi
oko primopredaje kotarskog ureda u
Gracanici

Iako Vlada u Sarajevu, nije forsirala na-
gle personalne promjene po kotarskim i
op¢inskim uredima, nastoje¢i prvenstveno
ocuvati mir i stabilnost u zemlji, situacija
na terenu bila je sasvim drugacija. Nasu-

prot intencijama Vlade, narodni odbori su
forsirali smjenu stare vlasti, u prvom redu
kotarskih i op¢inskih funkcionera, smatra-
judi to zapravo svrhom svoga postojanja. Ni
Gracanica u tome nije bila izuzetak. Cim je
formirano, Narodno vijeée je organizovalo
masovne demonstracije protiv stare vlasti.
Grupe demonstranata, sastavljene uglavnom
od mladih ljudi pravoslavne vjere, danima su
krstarile po ¢arsiji, stvarajuéi buku i galamu,
vrijedajuci kotarskog predstojnika i zahtije-
vajuéi njegovu momentalnu smjenu. To je
nailo na osudu muslimanske ¢arsije i pove-
¢alo medunacionalne napetosti u gradu.

Sve je eskaliralo otvorenim sukobom
izmedu kotarskog upravitelja Abdulse-
lam-bega Hrasnice i Odbora Narodnog vi-
je¢a u Gracanici. Konkretnije, sukob je ispro-
vocirao $umarski upravitelj Lazar Petrovic,
koji je na sjednici tog Odbora, odrzanoj 18.
11. 1918. godine optuzio Hrasnicu da namje-
rava spaliti ili na drugi na¢in unistiti prezidi-
jalne /povjerljive/ rezervatne spise Kotarskog
ureda u Gracanici.”” Prihvatvsi optuzbu kao
osnovanu, Odbor je presudio tako $to je na
prijedlog Petrovica, donio odluku da zape-
Cati Kotarski ured i da kotarskog upravitelja
stavi u kuéni pritvor. Istog dana, poslije Sest
sati, ¢im je Hrasnica oti$ao iz svog ureda,
pred kotarskom zgradom nasao se jedan
naoruzani gardista, sa zadatkom da dezura i
¢uva uredske prostorije.

U vezi sa nastalom situacijom, Hrasnica
je odmah poslao izvjestaj Narodnoj vladi
Narodnog vije¢a za Bosnu i Hercegovinu u
Sarajevo, u kojem je naveo i ovo: ©..18. ov.
mj. oko 5 s. po podne pristupilo potpisanom
izaslanstvo ovdasnjeg kotarskog odbora na-
rodnog vijeca: predsjednik M. Stevi¢ (Mihajlo

16 ABH NVSHS 643/1919, prezidijal (Izvjestaj muslimanske delegacije Gracanice, upucen iz Sarajeva Narodnoj

vladi Narodnog vije¢a SHS Sarajevo 24. 1. 1919.)

17 Kako navodi Mina Kujovi¢, u personalnom dosjeu $umarskog upravitelja Lazara Petrovi¢a o njemu nema
nikakvih podataka. Medutim, cijeli dosje sadrzi prepisku Kotarske uprave u Gracanici i Zemaljske vlade u Sarajevu
u vezi sa njegovim ponasanjem na poslu krajem 1918. i pocetkom 1919. godine. Iz tih spisa razaznaje se da je zbog
svog loSeg ponasanja bio disciplinski kaznjen od Zemaljske vlade u Sarajevu i morao je da istupi iz drzavne sluzbe.
U njegove disciplinske prekrsaje nisu uracunati postupci prema gospodinu Hrasnici. (Mina Kujovi¢, Nav rad, . 84)

. Gracanica, poéetkom maja.
; Vet dugo vremena ne {u se glas
iz naSeg kraja, pa ¢e neki ljudi mi-

sliti, da je unas sve u redu. No na

Zalost mi moramo odmah reci, da nije
tako — Ve¢ od prevrata i nag de
kraj zapleten u kojekakve polititke
trzavice i afere, narolito od'kako za-
s_jede na upravu naSeg kotara Dalma-
tltr;ac g. Bernievi¢ bivdi sudski pri-
stav., .

HadZistevié, n.a.), clan R. Mehinagi¢ (Rifa-
taga Mehinagi¢, n.a.) i zapovjednik narodne
garde M. Ivanisevi¢ (Milo$ Ivanisevié, n.a.),
naoruZan. Predsjednik izjavi, da je odbor na
svojoj sjednici zakljucio, da ja imadem osta-
viti kancelariju, koju Ce oni zapecatiti i da ne
smijem dolaziti u ured ve¢ kod kuce ostati do
daljnje odredbe, da sam se ja expedit izrazio,
da ¢u spaliti rezervatne spise svoje i Sedma-
kove (Jasa Sedmak, kotarski upravitelj u Gra-
Canici, prije Hrasnice, 1911 - 1916. 0. p.), a ti
spisi su za njih vrlo vazni, da se uzmogne sa-
znati, kakav je ko bio, pa me pozvase da udo-
voljim zakljucku, da im predam kancelariju,
da je zapecate i da ne smijem u ured dolaziti
ve¢ kod kule ostati, dok se stvar ne izvidi™®
U tom izvjestaju Hrasnica odbija optuzbu u
vezi sa uni$tenjem uredskih spisa kao besmi-
slicu, isticudi da je uvijek, u svim mjestima
u kojima je radio kao ¢inovnik, bio savjestan
vladin sluzbenik, da je savjesno radio u pret-
hodnom i da je spreman isto tako raditi u

novom sistemu. Uz ostalo, naveo je da se za-
mjerio Petrovi¢u zato $to ga je nekoliko puta
ukorio zbog nesavjesnog rada i povremenih
opijanja. To su razlozi zbog kojih je Petrovi¢
i prije novembarskih dogadaja o njemu $irio
razne neistine po Gracanici."”

Ovaj namjerno isprovocirani sukob je,
izgleda, odmah “izasao na ¢arsiju”. U spome-
nutom dopisu Hrasnica piSe kako ga je sljede-
¢eg dana, dok je prolazio ¢arsijom, na putu do
Ureda, gradanstvo “nekako ¢udno gledalo”
Sljede¢eg dana mu je telefonom iz Vlade na-
redeno da sve povjerljive spise spakuje i od-
mah posalje u Sarajevo. Nesto kasnije dosao
je i telegram u kojem mu se izri¢ito nareduje
da ne smije spaljivati spise, niti ih na neki
drugi nacin unistiti. Po prijavi iz Gracanice,
Vlada je, oc¢igledno, vrlo brzo presudila. Cim
je shvatio o ¢emu se radi, Hrasnica je orga-
nizovao pakovanje povjerljive arhive i njeno
otpremanje u Sarajevo.”’ Znao je da ¢e i sam
vrlo brzo morati spakovati kofere. Dan dva
kasnije Narodna vlada je smijenila Hrasnicu
i na njegovo mjesto postavila sudskog pri-
stava Antona Bernicevi¢a kao privremenog
upravitelja. Spomenuti izvjestaj, u kojem je
Hrasnica dao logi¢na razja$njenja “gracanic-
kog nesporazuma’, izgleda, niko u Vladi nije
ni pogledao. Svima se “negdje zurilo’, svima
je bilo u interesu da Bernicevi¢ $to prije za-
sjedne u kotarskom uredu, a da Hrasnica $to
prije ode iz Gracanice.

Konac¢no, primopredaja vlasti i agendi
izmedu Hrasnice i Bernicevi¢a, obavljena je
25. 11. 1918. godine.”* Sacuvan je zapisnik
iz kojeg se vidi da je Hrasnica, uz ostale do-

18  ABH, ZVS, prez. 5850/1919 u: Mina Kujovi¢, Nav rad, . 82 (Dopis se nalazi u personalnom dosjeu L. Petro-

vica)
19  Mina Kujovi¢, Nav rad, 82

20 ABH, ZVS, prez. 6638/1919. u: Mina Kujovi¢, Nav rad, 81 - 85 (Cijeli predmet odnosi se na prepisku Zemalj-

ske vlade u Sarajevu i Kotarskog ureda u Gracanici u vezi sa povratkom povjerljivih spisa koji su 20. 11. 1918. ot-
premljeni Narodnoj vladi u Sarajevo. Radi se o dva sanduka povjerljivih spisa za period od 1878. do 1919. godine.
U Sarajevu je spise preuzeo ovlasteni ¢inovnik iz Gradanice Josip Cappelletti.)

21  Bernicevi¢ je duznost kotarskog predstojnika obavljao samo tokom 1920. godine. (ABH ZVS prez., 13668/20)
Ve¢ pocetkom 1921. godine, kao kotarski predstojnik u Gracanici potpisuje se Rudolf Nestlang kao kompromisno
rjeSenje nakon ostrog sukoba muslimanskog i srpskog dijela ¢arsije oko prve li¢nosti u hijerarhiji lokalne vlasti

kumente, blagajnicke i druge finansijske i
personalne isprave, predao i Prezidijalni za-
pisnik “po¢am od 20. novembra 1918. sa od-
nose¢im se spisima...” Svi ostali prezidijalni
spisi, iskazi i biljeske “odnosece se na prezi-
dijalne spise po¢am od godine 1879. do 20.
11. 19187 kao i knjiga Sifri otpremljeni su po
naredenju od 19. 11. 1918. godine. (br. 13754
prez). i predati Narodnoj vladi u Sarajevu 22.
11.1918. godine.”

Samo dva dana nakon zvani¢ne primo-
predaje vlasti, Hrasnica je dobio telegram
iz Sarajeva u kojem mu je naredeno da na-
pusti Grac¢anicu. Odmah se spakovao i istog
popodneva s porodicom zaputio za Sara-
jevo. Na zeljeznic¢koj stanici, dok se oprastao
sa prijateljima, neprijatno ga je iznenadio
“ispracaj” jedne vece grupa gradana srpske
nacionalnosti, koji su mu, prije polaska voza,
dovikivali pogrde i druge nepristojnosti, pso-
vali i vrijedali...

O tom svom neprijatnom “ispracaju” iz
Gracanice, Hrasnica je sluzbeno izvijestio
Vladu u Sarajevu: “Dosavsi sa obitelji na ko-
lodvor, smjestim je u vagon, a zabavim se de-
setak najuglednijih Muslimana gradana, koji
me ispratise. Dok sam se s njima razgovarao,
ocu se glas lupajuli iz tenecku: Veselimo se,
odlazi nam kajmekam’. Te parole izvikivao je
jedan gardista koji se prezivao Terzi¢. Zatim se
prikupilo dvadesetak mladica - pravoslavaca s
kojima je bio i ¢lan Kotarskog odbora Narod-
nog vije¢a Rifat Mehinagic¢ i posto su otpjevali
nekoliko pjesama, poceli su u horu uzvikivati:
,Dole s Hrasnicom, dole s kukavicom, dole s
ulizicom’. Sve to mirno su posmatrali privre-
meni kotarski predstojnik BerniCevié, potko-
mandant garde Milos Ivanisevi¢ sa patrolom
garde koja je uz zvizduk i uzvike otpratila
Hrasnicu do Karanovca.

Niko od cinovnika nije bio na tom nedo-
stojnom ispracaju.”

Za tako nedostojan ispracaj, Hrasnica je u
tom dopisu optuzio Kotarski odbor Narod-

“nitke 0 p
medu nama poznat

ust?l]a-nlli'c_,. ‘a
_odmah iza prevrata promijeni se i po-
" stade demokrata. (Nete dugo proti, pa
~ ¢e uskotiti u radikale.) Od svoje me-
~ tamorfoze iz Austrijanca u demokratu
" on veoma zamrzi muslimane. Tu svo-

ju mrZnju kasnje prenese i na poli-

titko polje, U mjesto da svojim do-
‘laskom za upravitelja uvede red i po-
redak, koji je bio za vrijeme prevrata
veoma raskliman i da utia razjarene
duhove, mjesto da makar poku3a za
vrijeme svoje uprave pravdu i mo¢
zakona svakom podjednako dijeliti,
on svojim slabim upravljanjem i jo3
viSe raspiri onu staru politiku izazi-
vanja, mrZnje i vrijedanja muslimana,
ito posve omete nuZno konsolidova-
nje mjesnih prilika.

Tokem svog upravljanja nalim ko-
tarom on se proslavi proteZiranjem
pravoslavnih Srba a zapostavijanjem
i Sikaniranjem muslimana. Jog prije
-dolaska za kotarskog upravitelja on
vjeSto privuée sebi neke prayoslavne
gazde, obelavajuéi im kule u zraku,
ako ga ustolife za upravitelja kotara.
Oni ga i uspese na stolicu kotarske
uprave, a on da im se iskaZe zahval-
mim njih zaveli, a muslimane zamrzi.

08 viSe muslimani stradavahu od
progona predstojnika Bernieviéa od
kebne agrarne uredbe. Tome treba
dodati, da je predstojnik Bernifevic
dao kancelisti Gari¢u (na8la vreta za-
krpu) rjeSavanje agrarnih i $umskih
sporova usljed &ega je puno musli-
;manskih porodica ostalo bez svoje
‘vlastite zemlje. No hvala Bogu rijeSi-
smo se makar samo Gari¢a, ode u
(Krupu, 2 mi se potpuno nadamo od
‘njegova nasljednika da ¢e biti posve
druktiji sluZbenik,

22 ABH NV NV SHS pres. 10-19/50; Zapisnik sastavljen kod Kotarskog ureda u Gracanici 25. 11. 1918.

nog vijeca i privremenog kotarskog upravite-
lja Bernicevica, koji nije ni$ta preduzeo da to
sprijeci i osudi.

Gradani muslimanske vjere koji su dogli
da isprate Hrasnicu kao svog dotadasnjeg
kotarskog predstojnika, nasli su se u nepri-
lici, stide¢i se postupaka svojih sugradana. Ni
sami nisu znali kako da postupe i na sve to
reaguju, prvo zato $to je Hrasnica uzivao ve-
liki ugled i povjerenje gradana i muslimana i
pravoslavnih, i drugo zato $to je ve¢ bio izra-
zio svoju lojalnost novoj Vladi u Sarajevu.?

U sluzbenom postupku koji je povodom
ovih dogadaj pokrenula Narodna vlada, pot-
puno drugaciji izvjestaj podnio je novi ko-
tarski upravitelj Anton Benicevi¢, relativizi-
rajudi i negirajuci gotovo sve cinjenice, koje
je u svojoj Uredovnoj opomeni naveo Hra-
snica, zaprijetiv$i mu ¢ak da ¢e ga optuziti za
klevetu.*

Sta se, u nastavku, desilo sa tom njegovom
“Uredovnom opomenom?”

Vada je prvo $alje “na nadleznost” Odje-
ljenju unutrasnjih poslova Okruznog nacel-
stva u Tuzli, da bi je 6. 6. 1919. godine ko-
nacno stavila “ad akta” s obrazlozenjem da je
nastupila zastara.”

Srpsko-muslimanski sukobi u
Gracanici oko “ustoliCenja” novog
kotarskog predstojnika

Tek Sto se u Carsiji slegla prasina nakon
nedostojnog ispracaja smijenjenog kotar-
skog upravitelja Abdulselma-bega Hrasnice,
¢arsijska nagadanja da bi i Anton Bernicevi¢,
mogao uskoro oti¢i sa te duznosti, brzo su
se obistinila. Ve¢ u januaru 1919. uslijedila
je odluka Narodne vlade Narodnog vijeca

SHS za Bosnu i Hercegovinu o premjestaju
Bernicevi¢a na istu duznost u Nevesinju.
Istovremeno se za novog kotarskog predstoj-
nika u Gracanici imenuje Ahmet ef. Bori¢ iz
Sarajeva. Ta je vijest izazvala nove napetosti i
prepucavanja izmedu dijelova muslimanske i
pravoslavne carsije. Prvi su s rado$¢u oceki-
vali $to skoriji dolazak ef. Boric¢a za kotarskog
predstojnika, drugi su zahtijevali da na tom
mjestu ostane i dalje Bernicevi¢. Muslimani
su isticali da u Gracanici ima najvi$e Musli-
mana, pa je “red” da i kotarski predstojnik
bude Musliman, a Srbi potezali podatak da
u Gracanici kotarski predstojnik nikada nije
bio pravoslavac, pa je red da na toj duznosti
ostane i dalje Bernicevi¢.”

I jedna i druga strana “uzdala se” u ar-
bitrazu Vlade, koja je vjerovatno i zbog tih
razmirica prolongirala dolazak Bori¢a u Gra-
¢anicu. Kad se, napokon, Bori¢ s porodicom
pojavio u gradu i sutradan krenuo na posao,
privremeni kotarski upravitelj Bernicevi¢
mu nije dozvolio da ude u Konak (Kotarski
ured), jer o tome, navodno, nije dobio ni-
kakav sluzbeni dekret. Uvjereni da se radi o
samovolji, gracanicki Muslimani, 21. januara
1919. nabrzinu otpremaju sedmoclanu dele-
gaciju u Sarajevo, sa zadatkom da izdejstvuje
u Vladi kona¢no uvodenje novog kotarskog
upravitelja “u posao”. Odlazak delegacije u
Sarajevo pokusala je sprijeciti grupa nahus-
kanih mladica pravoslavne vjere, koji su vi-
kali, psovali i vrijedali ¢lanove delegacije na
zeljeznickoj stanici... Namjera je bila da ih
zaplase i prijetnjama natjeraju da odustanu
od odlaska u Sarajevo. Doslo je do teskog in-
cidenta, koji je mogao eskalirati u veci sukob
sa tragi¢nim posljedicama. Srecom to se nije

23 ABH ZVS - prez. 5518/1919 (Hrasnica Abdulselambeg, Uredovna opomena Zemaljskoj vladi u Sarajevu od

2.4.1919.)
24  Mina Kujovi¢, Nav. rad, 83
25 ABH ZVS - prez. 5967/1919

26 U ve¢ citiranom ¢lanku (str. 84), Mina Kujovi¢ o Antonu Bernicevi¢u navodi sljedece podatke: roden 1885.
godine u Préanju (Boka Kotorska), narodnost srpska, vjeroispovijest rimokatolicka. Veliku gimnaziju zavrsio u
Kotoru 1908. a Pravni fakultet na sveucilistu u Zagrebu. Kao vladin sluzbenik radio je u Tuzli, Gracanici, Nevesi-

nju i Bosanskoj Krupi.

dogodilo.”” Muslimanska delegacija je, ipak
otputovala za Sarajevo. Kako je u tome nisu
uspjeli sprijeciti, gracanicki Srbi uputili su
sutradan, 22. 1. 1919., svoju “kontradelega-
ciju” u Sarajevo, sa zahtjevom Narodnoj vladi
da Bernicevic¢a ne premjesta iz Gracanice.?®
Boravak dvije delegacije iz Gracdanice u
Sarajevu sa dva potpuno suprotstavljena za-
htjeva, imao je odjeka, ne samo u Gracanici,
ve¢ i u Sarajevu. Intervencije i veze srpske
delegacije u nekim uticajnim krugovima u
Vladi, izazvale su strah za licnu sigurnost
medu ¢lanovima muslimanske delegacije,
koji se zbog toga nisu smjeli vratiti kudi.
Osjecajuci se zatocenim u Sarajevu, oni pisu
pismo Vladi, u kojem traze zastitu i rjeSenje
nastalih medunacionalnih problema u Gra-
Canici: “Molimo stoga Narodnu vladu, da
odredi strogu sudsku istragu, da se ustanove
osobe koje su nam prijetile i koje su nas tvorno
oruZjem u ruci napale, jer su to sve djela, koja
se kazne po kaznenom zakonu. Nadalje mo-
limo, vladu, da nam pruzi pomoc i osigura
nesmetan povratak kuci i mir u nasem kotaru,
jer se mi bojimo nesreci, kada se kuci povra-
timo. U prvom redu treba izmjeniti one oruz-
nike, koji sami nered izazivlju, mjesto da ga

uspostave, te da se zamjene sa posve pouzda-
nim ljudima.™”

U predmetu koji se odnosi na politicke
probleme nastale zbog odluke Narodne vlade
u Sarajevu da kotarskog predstojnika Antona
BernicCevi¢a zamijeni Ahmet-efendija Bori¢
nalazi se i koncept telegrama koji je trebalo
da bude upuéen Kotarskom uredu u Graca-
nici sa sljede¢im sadrzajem: “Krivci izgreda
od 21. ovog mjeseca na Zeljeznickoj stanici
gde su bili napadnuti i zlostavljani Hasan
HadZiefendic¢ i drugovi neka se najstroZije ka-
zne i rezultat amo javi. Narodna viada.”

Na osnovu raspolozivih podataka nismo u
mogucnosti utvrditi da 1i je ova odluka ispo-
$tovana i kako je provedena.

Doduse, sa¢uvan je i koncept dopisa Na-
rodne vlade, upuden I odjeljenju na osnovu
kojeg se moze zaklju¢iti kako je okonéan ¢i-
tav ovaj slucaj: “.. Potpisani predlaze u inte-
resu konsolidacije prilika i da se takvom skoro
anarhijskom stanju jedanput kraj ucini, da se
u Nevesinje premjestenom kotarskom upra-
vitelju Bernileviéu odma brzojavno naredi,
neka odma preda upravu kotarskom predstoj-
niku Bori¢u i on neka bezodlozno otputuje u
njemu odredeno mjesto Nevesinje.”

27 U posebnom izvjestaju, koji su nesto kasnije potpisali ¢lanovi gracanicke delegacije, o tome se iznose mnogo
precizniji detalji: “Kad su saznali pristase Sumskog upravitelja Laze Petrovi¢a javno su ¢arsijom psovali muslimane
i prijetili im ako se usude po¢i u Sarajevo. Deputacija je 21. januara ov. g. posla za Sarajevo na stanicu gracanic-
ku. Tu se je sakupilo do 200 pravoslavnih, koji su bucili i vikali da vlak ne smije i¢i.U vlak su sjeli bili Hasan ef.
HadZiefendi¢, Mujaga Mufti¢, Mustafa ef. Had?i¢, Gjulejmen ef. Fazli¢, i Mulasalih Sabi¢ u jednom kupeu, a u dru-
gom su sjedili Avdaga Prohi¢ i Hasib Hifziefendi¢. Hasan efendiji je pristupio oruznik Ceskinovi¢, inae opanéar
po zanatu i upitao ga u oStrom tonu kuda i u koju svrhu ide. Na ovaj upit nije htio Hasan ef. dati odgovora, a drug
toga oruznika je popljuvao Hasan ef., opsovao mu mater i udario ga rukom po ahmediji. Hasan ef. HadZiefendi¢ je
star ¢ovjek od ugleda i umirovljeni vrhovni Seriatski sudac. Sad su posli drugom kupeu, kamo su se i drugi pridru-
zili, te su noZevima polupali prozore tako, da su Avdaga Prohi¢ i Hasib HadzZiefendi¢ morali pobjeci kroz prozor
kupea na protivnu stranu. Upravitelj Bernicevi¢ je sam sve to promatrao kroz tri cetvrt sata, bez da je pokusao
izgrednike umiriti ili silom rastjerati. Tek onda, kada je opazio da ¢e i muslimani sili silom odgovoriti, onda je tek
gosp. Bernicevi¢ nagao potrebnim, da umiruje svijet, da vlak moZe krenuti. Demostranti a osobito oruznik Ceski-
novi¢ iao od jednog do drugog nas izaslanika sa prijetnjom da nas je zapamtio i da ¢emo se vratiti kudi, pa ¢e nam
opet opancar suditi.Kako se vidi, izgleda, da je cijela ova stvar inscenirana od Laze Petrovi¢a, Sumskog upravitelja,
a sa znanjem kotarskog upravitelja Bernicevic¢a, da nas makar i silom ili terorom prisile, da ne podemo u Sarajevo
ida ne kazemo $ta mislimo.” ABH NVNV SHS 643, prezidijal (Izvjestaj muslimanske delegacije Gracanice, upucen
iz Sarajeva Narodnoj vladi Narodnog vijeca SHS Sarajevo 24. 1. 1919, dalje: Izvjestaj muslimanske delegacije...).
u: Mina Kujovi¢, Politicke napetosti u Gracanici tokom imenovanja kotarskog predstojnika Ahmet. ef. Bori¢a
1919. godine, Gracanicki glasnik, 2000.., br. 9/5, str. 51-54;

28 ABH NVSHS ob. 551/1919

29 ABH NVNVSHS 643, prezidijal (Izvjestaj muslimanske delegacije...)

Predmet br. 643 prezidijal NvNV SHS za
BiH zaklju¢en je (adaktiran) 2. februara 1919.
godine sa napomenom na omotu: “Glede po-
punjenja mjesta kotarskog predstojnika u Gra-
Canici stavljen je prijedlog na ministarstvo.™

Clanovi spomenute muslimanske dele-
gacije, iako su bili izlozeni grubom napadu
i “pogibeljnoj prijetnji’, kako pokazuju ovi
dokumenti, nisu nasli zatitu ni kod Vlade,
ni kod Drzavnog odvjetnika. Pisu¢i o graca-
nickom kao i mnogi drugim sli¢nim sluca-
jevima, komentator lista “Pravda” postavio
je pitanje dokle ¢e tako bespravlje potrajati,
optuzujuéi Vladu i Drzavno odvjetnistvo da
svojim pasivnim drZanjem otvaraju prostor i
daju povoda “nekim zanes$enjacima i usijan-
cima da iskaljuju svoje ‘herojstvo’ nad mir-
nim gradanima i da ostanu nekaznjeni™!

Iz prezentiranih izvora moze se zakljuditi
da je pravoslavna gracanicka carsija u toku
prevrata imala naglaseno nekorektno i prije-
tece drzanje prema dotada$njem kotarskom
predstojniku  Abdulselam-begu Hrasnici.
Isti takav odnos imali su i prema drugom
kotarskom predstojniku iz reda Muslimana,
ef. Bori¢u, kojeg su blokirali i potpuno one-
mogudili da preuzme sluzbu u Gracdanici.
Narodna vlada, na celu sa Atanasijem So-
lom, to je sve stavila ad akta i za kotarskog
predstojnika imenovala Rudolfa Nestlanga,
kao tre¢u sasvim “neutralnu” osobu. Odnos
Narodne vlade u sluc¢aju dvojice kotarskih
predstojnika muslimanske vjere, pokazuje,
ustvari, kakav je bio odnos nove vlasti u da-
nima “prevrata” prema bosanskim muslima-
nima uopce.

Umjesto zakljucka

U ovom radu udinjen je pokusaj da se na
primjeru Gracanice pokaze kako se postu-
pak promjene vlasti u kotarskim sjedistima
u Bosni i Hercegovini, tokom prevrata 1918.
godine provodio uz manje ili vece incidente

30 Mina Kujovi¢, Nav. rad, 51-53
31 Pravda, Sarajevo. 1919,1/77, 3-4

i medunacionalne, uglavnom srpsko-musli-
manske, sukobe i politicke napetosti. Prela-
zno stanje uslovilo je paralelno egzistiranje
dvije potpuno suprotstavljene vlasti koje su
mogle samo prividno biti komplementarne.
Rije¢ je, u konkretnom slu¢aju, o funkcioni-
sanju kotarskih ureda i pravosudnih organa,
ne samo sa istim operativnim funkcijama,
ve¢ i naslijedenim (austrougarskim) kadro-
vima, na jednoj i mjesnih i kotarskih odbora
Narodnog vije¢a SHS na drugoj strani. Iako
se nova Vlada trudila da definiSe i razgranici
njihove nadleZnosti, politicke okolnosti su
ih, jednostavno gurale jedne protiv drugih.
Zato je taj paralelizam vlasti relativno kratko
trajao. U ovom radu to je i pokazano na pri-
mjeru Gracanice. Odmah ¢im je uspostav-
ljena, Narodna vlada je potakla brze formira-
nje mjesnih odbora Narodnog vijeca, s ciljem
da preko njih osigura mirnu transformaciju,
odnosno uspostavu novih organa vlasti na
terenu. Uprkos vladinim instrukcijama da
djeluju kao politicka tijela, mjesni odbori su
sami poceli pritiscima i silom uzimati vlast u
svoje ruke. Drugacije nisu ni mogli shvatiti
smisao svog postojanja. To je u prelaznom
periodu dovodilo do velikih napetosti, pa
i otvorenih sukoba, koji su jako opasni po-
sebno u nacionalno mjesovitim sredinama
kakva je ¢itava Bosna i Hercegovina, pa i
sama Gracanica. Tako se u Gracanici i dogo-
dilo da su muslimani bili na strani odlazeéeg
kotarskog predstojnika Abdulselam-bega
Hrasnice, a pravoslavni na strani dolazec’eg
Antona Bernicevica. Kasnije ¢e se suprotsta-
viti i dolasku novog kotarskog predstojnika
Ahmed ef. Bori¢a samo zato §to su ga podr-
zavali muslimani kao pripadnika svoje vjere
i nacije itd. Vrijedi napomenuti da politicki
sukobi na toj osnovi, u Bosni i Hercegovini
nisu prevazideni do dana danasnjeg. Napro-
tiv, mozda su i produbljeni.

SUMMARY
The dismissal of the district
administration in the “upheaval” of
1918 - the Gracanica case

Using archival sources, the author attempted to
explain the establishment and the functioning of
the district administration on the case of Gracan-
ica, dealing with the short period spanning from
the foundation to the disappearance of the state
of the Slovenians, Croats and Serbs (October — De-
cember 1918), in which Bosnia and Herzegovina
was at least formally granted the status of a fed-
eral unit with its “own” National Council, which
was authorized to rule by the last Austro-Hungar-
ian deputy on the 1% of November 1918. This was
a time of instability, inter-ethnic tensions and
conflicts. There was an attempt by the adminis-
tration to calm the situation through the National
Council which was active on the ground. It is clear
from the case of Gracanica that the sources of the

instability and tensions could often be found in
the activities of the committees themselves. Such
was the case of the GraCanica committee where
the Serbs had a dominating presence. Their goal
was a swift takeover of the district administra-
tion and the positioning of their own people to
administrative positions, even though they had
no real majority in Gracanica. This was a major
cause for the uneasiness of the local Muslims
and led to a further escalation of the inter-ethnic
tensions. The dramatic dismissal of the district
deputy Abdulselam-beg Hrasnica, his disgraceful
eviction from Gracanica, the general obstructions
of the district deputy who came from the Muslim
population, an inter-ethnic confrontations on the
railway station; all these are points in the specific
historical narrative which could almost pass as a
novella to the reader.

Keywords: Gracanica, district deputy, National
Council, district administration, local admin-
istration, National government, Serb-Muslim
relations



